
冬夜同汝翔振狂在杭集汝大山齋

贈胡外史

作者：徐熥　明

贈王少文

本作品收錄於《幔亭集 (四庫全書本)/卷03》和《幔亭集/卷03》

錢塘風景眞竒絶，呉山蒼翠湖光白。

山川靈秀萃何人，之子飄然自髙格。

生來蹤跡壓塵埃，湖海狂逰亦壯哉。

振衣頻陟雲龍頂，仗劍曾登戲馬臺。

燕秦楚越行皆徧，又泛扁舟過海甸。

九鯉湖邊信短笻，武夷山上開華宴。

逰興年來尚未央，温陵劍水復清漳。

三秋石鼓簪黃菊，五月楓亭摘荔香。

羨君懷抱何瀟灑，知君不是悠悠者。

世路由來遇合難，風塵莫怨知音寡。

伊余癖性好遨逰，與子交驩幾度秋。

春風竹外頻來往，夜月花間遞唱酬。

唱酬來往情偏好，漫把交情同草草。

囊裏無錢休嘆嗟，尊中有酒須傾倒。

胡生胡生何太竒，余每談詩君解頤。

自堪意氣稱吾黨，不但前身是畫師。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

